
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ধূলিরাশি।
১৫



সূর্য্যোদয়।





উজলিয়া পূরব গগণ,

প্রকাশিল তরুণ তপন;
 হেরিয়া নূতন ছবি,
 পলাইলা ঊষাদেবী,

নিরখি’ সে লোহিত লোচন॥


ধীরে ধীরে প্রাতঃসমীরণ,

পরশিল মুদিত প্রসূন;
 চমকি কুসুমচয়।
 জাগিল কাননময়,

হাসিয়া জাগিল উপবন॥


হেরে রবি হাসিছে ধরণী,

ঝরিতেছে স্বচ্ছ নিঝরিণী;
 আসিয়া নির্ঝর তীরে,
 পান করে ধীরে ধীরে,

পিপাসিত যত কুরঙ্গিনী॥

